
	1. Նախագծով առաջարկվում է ավելացվող 80 միավոր հաստիքի համար 4 հաշվարկային ամսվա կտրվածքով՝ 2023թ-ի սեպտեմբերից դեկտեմբեր ամիսներին, աշխատավարձ վճարելու նպատակով ՀՀ 2023թ-ի պետական բյուջեով նախատեսված ՀՀ կառավարության պահուստային ֆոնդից ինն ամսում հատկացնել 98,282.5 հազ. դրամ:
Այս կապակցությամբ հայտնում ենք, որ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության համապատասխան որոշումներով ու շրջանառվող որոշումների նախագծերով, և ՀՀ կառավարության պահուստային ֆոնդից առաջարկվող հատկացումները գերազանցում են վերջինիս գծով ՀՀ 2023թ. պետական բյուջեով հաստատված ինն ամսվա և տարեկան ճշտված չափաքանակներին: 
Հետևաբար, առաջարկում ենք առաջնորդվել ՀՀ վարչապետի 29.06.2023թ-ի N 02/16.4/22372-2023 հանձնարարականով, որով առաջարկվել է հանրային իշխանության մարմինների ղեկավարներին՝ հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, զերծ մնալ ՀՀ կառավարության պահուստային ֆոնդից գումար հատկացնելու վերաբերյալ նախագծեր շրջանառելուց: 
1. Նախագծին կից ներկայացված է թվով 80 հաստիքի աշխատավարձի ֆինանսական գնահատականի հաշվարկման խոշորացված ցուցանիշները: Մինչդեռ անհրաժեշտ է ներկայացվել աշխատավարձի համար նախատեսվող 98,282.5 հազ. դրամի հաշվարկային հիմնավորումը՝ հաստիքների համապատասխան դասակարգմամբ:















1. Աշխատավարձի հատկացումն ամբողջությամբ նախատեսվում է 2023թ-ի ինն ամսի համար: Մինչդեռ այն անհրաժեշտ է ներկայացնել աճողական կարգով:
1. Նախագծերի վերաբերյալ խմբագրական առումով առաջարկում ենք Նախագծի՝
· վերնագրում «կատարելու» բառից հետո լրացնել «Հայաստանի Հանրապետության քաղաքաշինության կոմիտեին գումար հատկացնելու» բառերը,
· նախաբանում հղում կատարել նաև «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին,
· N 2 հավելվածը լրացնել համապատասխան բյուջետային հատկացումների գլխավոր կարգադրիչների անվանումներն արտացոլող տողերով:

	Նախագծի անհրաժեշտությունը պայմանավորված է Կոմիտեի հաստիքների ավելացման ֆինանսավորման համար՝ հիմք ընդունելով այն հանգամանքը, որ 2019-2023թթ ժամանկահատվածում շինարարական ծրագրերի քանակը աճել է 480 %-ով, բյուջետային հատկացումները՝ 1088 %-ով։ Բացի այդ ՀՀ կառավարության կողմից նախատեսվում է մինչև 2025 թվականը իրականացնել <300 դպրոցի և 500 մանկապարտեզների կառուցման, վերակառուցման և հիմնանորոգման> ծրագիրը
2023 թվականին արդեն իսկ նախատեսված է 300 դպրոցների կառուցման շրջանակներում ձեռք բերել շուրջ 168 նոր դպրոցների կառուցման նախագծեր, իսկ 2024 թվականին նախատեսվում է մեկնարկել դրանց շինարարական ծրագրերը, որոնց տարեկան բյուջետային հատկացումները նախատեսված են շուրջ 100 մլրդ ՀՀ դրամ։
Քանակական և ֆինանսական աճին զուգահեռ աշխատակազմի քանակը չի համալրվել, ինչը էականորեն խոչընդոտում է ծրագրերի արդյունավետիրականացմանը։
Հաշվի առնելով ներկայացված հիմնավխնդրի կարևորությունը և հրատապությունը, Կոմիտեի առջև դրված հանձնարարականների կատարումն ապահովելու համար անհրաժեշտ է այդ միջոցների տրամնադրումը։


Նախատեսված հաստիքների համար ֆինանսական միջոցների հաշվարկը ներկայացված է Նախագծի հիմնավորման մեջ, համաձայն որի ավելացված 80 հաստիքային միավորները նախատեսվել է համալրել քաղաքացիական ծառայության մասնագիտական 2-րդ խմբի պաշտոններ զբաղեցնող աշխատողներով։ Ինչ վերաբերում է այդ հաստիքների համապատասխան դասակարգմանը, ապա այդ հարցին հնարավոր է անդրադառնալ Նախագծի ընդունումից հետո՝ Կոմիտեի կառուցվածքի վերանայման ժամանակ, հիմք ընդունելով «Քաղաքացիական ծառայության մասին» ՀՀ օրենքի կարգավորումները՝ համաձայն որի Կոմիտեի քաղաքացիական ծառայության պաշտոնների անվանացանկի փոփոխությունը և այդ փոփոխությամբ պայմանավորված քաղաքացիական ծառայության պաշտոնների անձնագրերը պետք է համաձայնեցվեն նաև ՀՀ վարչապետի աշխատակազմի քաղաքացիական ծառայության գրասենյակի հետ, որից հետո միայն հնարավոր է այդ հաստիքները դասակարգել՝ ներառելով այդ պաշտոնները քաղաքացիական ծառայության պաշտոնների անվանացանկում և հաստատելով այդ պաշտոնների անձնագրերը 

